
Аймақтық «Тұран-
Қазалы» газеті 
редакциясының  бұрынғы       

қызметкері, ардагер 
журналист Тілектес 
Аязбаев «Қазақстан 
Республикасының еңбек 
сіңірген қызметкері»  
төсбелгісімен    марапат-
талды.

Аймақтық          «Тұран-
Қазалы» газеті 
редакциясының ұжымы  
ардагер  журналист 
Тілектес      Аязбаевты на-
градасымен құттықтап, 
мықты  денсаулық, 
көтеріңкі   көңіл    күй, мол 
қуаныш, шығармашылық   
табыс, отбасына       
амандық    тілейді.

Аймақтық
 «Тұран-Қазалы» газеті   

редакциясының ұжымы

Аудан             әкімі     Мұхтар 
Оразбаев    Әйтеке би   
кентіндегі    Р.Бағланова   
атындағы аудандық      мәдениет     
үйінде кент тұрғындарымен 
кездесті.  Жиында аудан бас-
шысы тұрғындарға   ауданда 
атқарылып    жатқан жұмыстар   
жайлы     баяндады.

Сондай-ақ, ауданымыз-
да  көпбалалы аналарға 
және     әлеуметтік     көмек 
алатын адамдарға көмек 
көрсету       мақсатында   са-
лынып   жатқан     25    үй   яғни   
50   пәтер   жөнінде    тілге тиек 
етті.   25   көшеге   қиыршық     
тас      төселіп,      алдағы 

уақытта   14 көшені    асфаль-
ттау жоспарланып     жатқанын   
айтты.

Ауданның    95 жылдығына 
орай      бірқатар           нысандардың        
халық игілігіне пайдалануға   
берілетінін        айтып     өтті. 
Сонымен қатар     аудан   
тұрғындарының ұсыныс-
пікірлерін тыңдап, алдағы 
уақытта мәселелердің шешімі    
табылатыны   айтылды.

Жиын   соңында       аудан бас-
шысы кент   тұрғындарымен 
жеке-жеке кездесу өткізіп, 
талап-тілектерін       тыңдады.

Ұлпан  ІБІРАШ,
«Тұран-Қазалы» 

ҚЫЗЫЛОРДА ОБЛЫСЫНА ТАРАЙТЫН ГАЗЕТ

ТҰРАН– 
ҚАЗАЛЫ

Құттықтаймыз!

Аудан әкімі кент тұрғындарымен 
кездесті

ЕГІНГЕ ОРАҚ ТҮСТІ
Ү.Түктібаев аулындағы 

Мұхтар Тәжімұратов 
басқаратын «Ақмаржан» 
шаруа қожалығының егін 
алқаптарына    алғашқы  
орақ  түсті. 

Егінге алғашқы орақ 
түспес бұрын аудан әкімі 
Мұхтар Оразбаевтың 
төрағалығымен «Дала күні»  
мәжілісі  өтті. 

Басқосуда егін жинау 
жұмыстарына дайындық   
мәселесі  қаралды.

– «Жаздың бір күні қысқа 
азық»     деген халықтың дана 
сөзін берік ұстанған аудан 
дихандары жаздың шіліңгір 
ыстығына қарамастан 
дала қостарында нәтижелі 
жұмыстар атқарды. Қазіргі 
кезде ауыл шаруашылығы 
құрылымдарында бидай, арпа 
жинау  толық  аяқталды.

Биылғы жылы орын алған 
су тапшылығына қарамастан 
күріштің шығымы жаман емес. 
Алдағы міндет ел ризығын 
шашпай-төкпей, жауын-
шашынға ұрындырмай жинап 
алу. 

Өздеріңізге белгілі, 
соңғы жылдары Сырда-
рия өзеніндегі қалыптасқан 
су тапшылығына байланы-
сты, вегетациялық кезеңде 
қиындықтар туындағаны 
белгілі. Су тапшылығы кезінде 

су шаруашылығы мекемесінің 
қызметкерлерінің қабылдаған 
шешімдерінің арқасында 
аталған қиындықтардан бірге 
шықтық, – деді аудан басшысы. 

Жиында аудандық ауыл 
шаруашылығы мен жер 
қатынастары бөлімінің бас-
шысы Еркін   Сейтов күріш 
жинауға дайындық туралы ба-
яндап берсе, «Ақмаржан» ша-
руа қожалығының  жетекшісі    
Мұхтар Төремұратұлы ша-
руа   қожалықтың  егін орағына 
дайындығын  айтып берді. 

Мәжіліс соңында Мұхтар 
Әуесұлы егілген егінді ысы-

рапсыз мерзімінде жинап алу 
үшін аудан әкімінің орынба-
сары Күнтілес Айдарбекұлы, 
аудандық ауыл шаруашылығы 
мен жер қатынастары бөлімінің 
басшысы Еркін Сейтов және 
шаруашылық басшыларына 
бірқатар  тапсырмалар  жүктеді. 

Сондай-ақ, аудандық поли-
ция бөлімінің бастығы Асыл-
бай Шудабайұлына егістікке 
түсіп, қараусыз, бағусыз 
жүрген малдардың иелеріне 
айыппұлдар  салуды  тапсырды.

Мұнан соң    аудандық 
мәслихаттың    төрағасы   Ғазиз 
Әліш, аудандық қоғамдық 

кеңестің төрағасы Та-
лайлы   Бөріқұлақов, ау-
дан әкімінің орынбасары 
Күнтілес Айдарбекұлы, 
аудандық полиция 
бөлімінің бастығы Асыл-
бай Аңсатов, ауыл 
шаруашылығы саласына 
қатысты      барлық   меке-
ме басшылары, ауылдық  
округ әкімдері мен 
шаруашылық басшылары 
және еңбек ардагерлерінің 
қатысуымен алғашқы 
егінге орақ  салу   рәсімі  
басталды. 

Аудан әкімі Мұхтар 
Оразбаев пен ел ағалары 
алғашқы егін орағының 
лентасын қиса, Қазалы 
ауданының құрметті аза-
маты, ауыл шаруашылығы 

саласының ардагері Берік Би-
сембаев  бата  берді.

Осылайша биылғы егістікке 
сақадай сай әзірлікпен бел 
буып, білек түре кіріскен 
ақмаржандықтар дала төсін 
еңбек  дүбіріне  бөледі.

Айта   кетейік, ағымдағы    
жылы аудан   бойынша    6450 гек-
тар жерге күріш дақылы егілсе 
осы көлемнің 8 пайызға жуығы, 
яғни  475 гектар «Ақмаржан» 
шаруа   қожалығының  үлесінде.

Қазалы ауданы 
әкімдігінің баспасөз 

қызметі

Егін орағы – 2023

СЕНБІЛІК ЖҰМЫСТАРЫ ҚАРҚЫНДЫ ЖҮРГІЗІЛУДЕ
Облыс әкімі Нұрлыбек 

Нәлібаевтың тапсырма-
сына сәйкес ауданымыз-
да санитарлық тазарту, 
көркейту және     көгалдандыру  
жұмыстары  қарқынды  
атқарылып,    сенбіліктер   
ұйымдастырылуда.

Таң сәріден қала, кент, 
ауылдық округ және дербес 
бөлімдер, әкімдікке қарасты  
мекеме қызметкерлері 
мен    басшылары тазалық 
жұмыстарына   белсенді ат-
салысты. 

Сенбілікке қатысушылар 
елді мекендерге баратын 
автожолдардың    жиегінде 
өскен шөптер    мен      «Батыс 

темір жол өткелі – Бас қақпа» 
аралығы,  «Биг бен сағаты 

– Алтын көпір»   аумағы, 
орталық көшелерді тазалап,  

жол жиегіндегі       бордюрлерді 
әктеді. Көшедегі аяқ су 
арықтары тазартылды.

Аудан әкімі Мұхтар Ораз-
баев Әйтеке би кентіндегі 
сенбілік жұмыстарын ара-
лап көріп, Әйтеке   би   
кентінің әкімі Қайрақбай 
Орынбасаровқа көшелердегі       
қоқыстарды   дер   кезінде   
жинау қажет  екенін   тапсыр-
ды. 

Айта   кетейік, тазалық ша-
раларына   169  мекеме,  2598 
адам,   37  техника қатысып,  
16,8 тонна   қоқыс  тазарты-
лып,  27  тонна  тұрмыстық  
қатты  қалдықтар арнайы 
орынға шығарылды.

МЕРЕЙЛІ ОТБАСЫ – 2023" ҰЛТТЫҚ БАЙҚАУЫНЫҢ жеңімпазы атанды
Астана қаласында “Мерейлі от-

басы –  2023” ұлттық  байқауы  өтті. 
Қазақстан орталық концерт 

залында өткен республикалық 
кезеңде ҚР   Мәдениет      және 
ақпарат министрі, Президент 
жанындағы        Әйелдер   істері     
және отбасылық-демографиялық    
саясат     жөніндегі     ұлттық    
комиссияның   төрағасы   Аида    
Балаева еліміздің      барлық   
өңірлерінен байқауға   қатысқан   
үздік   жиырма    отбасын мара-
паттап,   бір  миллион теңгеден 
қаржылай   сыйлық   табыс етті.

Биыл аталған байқауға ре-
спублика бойынша 3344 отба-
сы қатысып,  20    жұп   жеңімпаз   
атанды. Олардың қатарында 

жерлесіміз,   ғасыр       жасаған    май-
дангер   Қабақ   Смағұл   ақсақалдың   
отбасы  бар. 

Аудандық және облыстық 
кезеңнен жеңімпаз атанған  
Смағұловтар отбасы 
республикалық кезеңге жолда-
ма алған еді. Қос ғасырдың куәсі  
Қабақ   ақсақал    арқа төріне  ба-
рып,   салтанатты   шараның куәсі 
болып   қайтты. 

Ардагердің 10 баласы, 22 не-
мере, 32 шөбере, 2 шөпшегі өсіп 
келеді. 

Астана қаласындағы 
қазалылықтар  мерейлі сәттің 
куәсі болу үшін       бас   қосып, 
майдангердің  қуанышымен   
бөлісті.

Жастарды тәртіпке шақырды

Облыс әк імі       Н.Нәлібаевтың тапсырма-
сына сәйкес  рейдке шыққан топ мүшелері   
аудандық    полиция,  б іл ім бөлімімен    
б ірлесе отырып,        Әйтеке би кент індег і 
б ірқатар нысандарды аралап,  жастар-
ды тәртіпке     шақырды.  Сондай-ақ,  ата-
аналарға      белг іленген уақытта кейін  ба-
лаларын қараусыз қалдырмауды    ескертт і .

Айта кеткен жөн,  әр күн сайын шығатын 
топтардың мүшелері  аудан әк імін ің  орынба-
сарлары,    аудандық    мәслихаттың  депутат-
тары,  дербес бөлім,  мекеме-кәсіпорындары, 
полиция бөлімі  басшылары,  мектеп дирек-
торлары және арнайы   белг іленген маман-
дармен   толығып  отырады. 

ЖАҢА ДҮКЕН ЕЛ ИГІЛІГІНЕ

Бекарыстан би ау-
лында “Сыр-Сұлтан” 
атты азық-түлік және 
тұрмысқа қажетті 
тауарлар   дүкені    
ашылды. Енді   ауыл  
тұрғындары алысқа      
бармай-ақ, арзан 
бағада   азық-түлік 
пен тұрмысқа қажетті 
тауарды   дүкеннен  
таба алады.

Кәсіпкерлік са-
ласында 25 жылдық 
тәжірибесі бар Ер-
тай Тоқболатов жаңа 
ғимараттың ашылуын 
“Қазалы    ауданының 
95  жылдығына  тар-
туым”,- дейді. 

Жаңа нысанның 
ашылу лентасын  
қию рәсіміне       ау-
дан    әкімінің 

кеңесшісі   Бақытжан    
Дүзелбайұлы арнайы 
барып, кәсіпкердің 
жұмысына сәттілік 
тіледі.      Сондай-ақ, 
Ертай   Кеңесбайұлына 
аудан   әкімінің   
“Алғыс хатын” табыс 
етті. 

Мерейлі сәттің 
куәсі      болуға бар-
ша ауыл тұрғындары  
жиналып, ауыл 
азаматының тағы бір 
белесті бағындырып, 
ел игілігі  үшін жасап 
жатқан   кәсібіне бе-
реке  тіледі. 

Айта      кетейік,    
Ертай    Кеңесбайұлы      
көршілес Арал 
а у д а н ы н ы ң 
« Ж а ң а қ ұ р ы л ы с » , 
«Шөмішкөл»,    тағы 
басқа да елді 
мекендерін де қамтып 
отыр.

Қазалы  ауданы 
әкімдігінің 

баспасөз 
қызметі

Су шаруашылығының майталман ардагері

Ақтан батыр аулының тұрғыны 
Серікбай Сәрсенбаевты 
әріптестері су   шаруашылығының 
ардагері ретінде құрмет тұтады. 
Мәжілістерде төрінен орын 
ұсынады.   Ақеден ардагердің 
алдынан   бірі   кесіп өтпейді. 

Иә,   Серікбай           аға жа-
стайынан еңбекке араласты. 
Арал ауданы, «Қаратерең» 
аулындағы 8 жылдық мектепті 
бітірген соң ары қарай оқуға 
мүмкіндігі болмағандықтан 
кешкі мектепте оқуын 
жалғастырды. Сабақты оқып 
жүріп «Қаратерең»   орталық 
байланыс    бөлімшесінде га-
зет,   хат  тасушы болып   жұмыс  
атқарды.

1966 жылы 10 
жылдық білім алған соң 
Қызылорда қаласындағы 
гидромелиоративтік  технику-
мына оқуға түсті. Бір сәттілігі 
осы оқу орнында оқып жүріп, 
өндірістік тәжірибеден өткен 
кезде Қазалы ауданындағы 
қазіргі Ә.Тыныбаев атындағы 
Қазалы су торабының ірге 
тасын қалауға атсалысты. 
Нақтырақ айтқанда, су то-
рабы құрылысының        екі     
жақтауындағы бетон плиталар-
ды орналастыру жұмыстарын 
атқарып үлкен құрылыста 
қолтаңбасын қалдырды. 
Сондай-ақ, ол дипломдық 
өндірістік практика  кезінде 
Қарағанды облысының «Сары-
су» су тоғанын жобалау 
жұмыстарына қатысып, еңбек 
сіңірді.

 1968    жылы       оқу      ор-
нын бітірген соң Қазалы су 
шаруашылығы    мекемесіне 
жолдамамен келіп жұмысқа ор-
наласты. Серікбай ағамыздың 
айтуынша алғашқыда 
тәжірибесіздігінен жұмыс 
көп қиындық тудырыпты. 
Дегенмен, мамандығына 
қызығушылығының арқасында 
жұмыстың қыры мен сырына 

бірте-бірте төселген. Жас 
маманға әріптестерімен 
бірге «Оң жаға», «Сол жаға» 
каналдарын тазалау үшін жо-
балау жұмыстарын жүргізу 
міндеттеліп, олар бұл 
жұмыстарды өз дәрежесінде 
аяқтап бітіріп, келер жылдың 
су беру маусымына әзір 
еткен. Міндетті жұмысын 
ойдағыдай атқарғандардың 
қатарында болған жас су ма-
маны Серікбай Сәрсенбаев 
осы жылы Совет армиясы 
қатарында азаматтық бо-
рышын өтеуге шақырылып, 
Ресейдің Новосибирск 
қаласында борышын өтеді. 
Және де мінсіз қызметі 
үшін коммунистік партия 
қатарына қабылданды.

Азаматтық борышын өтеп 
елге оралған жас әрі ком-

мунист гидротехникті бұрынғы 
басшылары кідіртпестен 
жұмысқа қабылдады. Қазалы 
су шаруашылығы мекемесінің 
№6 бөлімшесіне басшы етіп 
тағайындады. Яғни, Серікбайға 
бұрынғы  «Октябрь»,  Карл 
Маркс   атындағы  совхоздардың 
күріш, егістік алқаптарына 
суды жеткізіп беру жұмыстары 
міндеттелді. Оған қоса «Қос-
терек» және «Ақбай» массивін 
игеру, су жолдарын жобалау-
да инженерлер: Әбдірасулла 
Жұманбаев, Қаһар Тыныба-
евпен бірге жауапты міндетті 
орындауға атсалысты. Бұл 
жұмыстардың мерзімінде 
атқарылуының күріштен мол 
өнім алуда маңызы зор еді.

Қабілетті инженер-гидро-
техник Серікбай Сәрсенбаев    
1973 жылы аудандық пар-
тия коммитетінің жолдама-
сымен Энгельс атындағы 
совхозға бас инженер-гидро-
техник болып тағайындалды. 
Шаруашылық жұмысын игеру, 
күріш алқабына уақытылы суды 
жеткізіп беру, күріш атызда-
рынан су шығару жұмыстарын    
атқару оңайлықпен іске   асқан 
жоқ. Керзі етікпен  күріш 
арықтарының бойын жағалап 
жүрген тынымсыз  сәттер 
көрінісі   әлі  де ұмытылмақ   емес. 
Жастық жігеріне қарамастан 
шаршап шалдыққан күндерде 
естен кетпейді. 

Келер жылдың егістігіне 
жер дайындау, су жүйелерін 
қалпына келтіру үшін жоба-
лау жұмыстарын атқару, елді 
мекендерді көгалдандыру, 
ауылдың   ішкі  су  жүйелерін 
жүргізу, тағы басқа бір-біріне 
жалғасып жатқан тынымсыз 
жұмыстар  оңайлықпен    еңсе 
көтертпейтін,      кешкілік жастыққа 
бас қойып   демалғанша   шар-
шап  шалдықтыратын.

1978 жылы жоғары 

басшылықтың ұйғарымымен 
білікті инженер-гидротех-
ник Серікбай Сәрсенбаев 
Партияның ХХІІ –съезі атындағы 
совхозға бас инженер –ги-
дротехник болып қызметке 
ауыстырылды. Мұнда да   
шаруашылықтың бір-бірін  ки-
мелеп  тұратын сансыз шару-
асы алдынан шықты. Жаңадан 
инженерлік жүйеге келтіріліп 
тегістелген жерді қабылдау, 
және оны игеру жұмыстары да 
титықтатады. Сонымен бірге 
тың жерлерді күріш алқабына 
айналдыру жұмыстары да ба-
стан асады. Атап айтқанда 
«Иланды» массивіне су апа-
ру, насос орнату, су жолда-
рын, қашыртқыларды әзірлеу, 
дайындау жұмыстарының 
машақаты таусылып болмайды. 
Осындай еңбек майданындағы 
арпалыспен алыса жүріп ғана 
мол өнімге қол жеткізгендерін 
сырт көз қайдан білсін.

Серікбай ағамыз 1985 
-1991 жылдары совхоздың 
егін шаруашылығын басқарды. 
Сол жылдары аудандық ауыл 
шаруашылығы басқармасының 
ұсынысымен Украйнаның «Пяти-
озерный»  совхозына тәжірибе 
алмасуға барғаны бар. Олардың 
тәжірибесінен көңілге түйгені, 
елге келген соң жер тегістеу от-
рядын құрды. Өзі басқарған от-
рядпен «Қатағар» уческесінен 96 
гектар жер тегістеп, айналымға 
қосқан-ды. Елді мекенді 
көркейту, көгалдандыру, ауыл-
ды аяқсумен   қамту болса да 
осы жер тегістеу отрядының 
мойнына жүктелген.

Тәжірибелі инженер-ги-
дротехникке тағы да сұраныс 
түсті. 1992 жылы жоғары 
басшылықтың  ұйғарымымен 
Қазалы су шаруашылығы 
басқармасына бас инженерлік 
қызметке тағайындалды. Енді ол 
«Айжарым», «Тасты» учаскелерін 
суландыру үшін канал  қазудың 
жобалық сметалық    жоба-
сын   жасауға атсалысты. Ке-
лер жылы Серікбай Сәрсенбаев 
тағы да жоғары басшылықтың 
ұйғарымымен  Қазақстанның 
40 жылдығы атындағы      совхоз  
директорының егіс жөніндегі 
орынбасары қызметіне ау-
ысты. Мұнда да атқаратын 
жұмысы өзіне аян.   Мал 
шаруашылығымен айналыса-
тын    совхозға қажетті мал мал    
азығындық дақылдар, күріш, 
көкөніс    өнімдерін өсіруге   
басшылық етті. Малдың жем 
–шөптерін дайындауға үлес 
қосты. 

Үш жылдан   соң  еңбекқор 
азамат өзі еңбек        жо-
лын бастаған Қазалы су 
шаруашылығы мекемесіне 
бөлім бастығы болып ауысып 

келді. Бірақ бұл мекеме үшін 
қиын кезең еді. Су жеткізу өте 
қиыншылықпен жүзеге асы-
рылды. Гидротехникалық 
құрылыстар су реттеуге жарам-
сыз жағдайға жеткен. Сондықтан 
қолда бар мүмкіндікті барынша 
тиімді пайдаланып аудан егісіне 
су жеткізу мүмкіндігі шаралары 
қарастырылды. 

2004-2006 жылдары Сырда-
рия өзені тасып, мінез көрсетіп, 
елді мекендер мен шабындық 
жерлерді су басты. Осындай 
қиын кезеңде суға тосқауыл 
қою мақсатында 104 шақырым 
қорғаныс дамбысы қайта 
қалпына келтірілді. Осы жау-
апты жұмыстың басы-қасында 
біз білетін байырғы су маманы 
Серікбай Сәрсенбаев аға білек 
түріп, белсеніп, су мамандары-
мен жұмысшыларға басшылық  
жасап  жүрді.

77 жастағы су шаруашылығы 
саласының майталманы ар-
дагер Серікбай Сәрсенбаев 
өзі бұрын қызмет атқарған 
Ақтан батыр аулында (бұрынғы 
партияның ХХІІ съезі атындағы 
совхоздың орталығы) тұрады. 
Елді мекеннің белгілі ақсақалы. 
Ел құрметіне бөленген абзал 
азамат. Елу жыл отбасын құрған 
зайыбы Тойдық Қайназарқызы  
екеуі балаларының ортасын-
да бақытты ғұмыр кешуде. 
Жеңгеміз отыз жыл мектепте 
қызмет істеген ардагер ұстаз. 
2 ұл, 2 қызы бар. Барлығы да 
жоғары білім алған. Үлкені 
Мұхит Ақтөбе қаласындағы 
медициналық академияда 
оқытушылық қызмет атқарады. 
Кіші баласы Жамбыл  өз жо-
лын қуып  «Қазалы сушар» 
мекемесінде қызметте. Қызы 
Эльмира Қызылордада  ин-
женер, кіші қызы Мейрамкүл 
Ақтөбе облысы, «Алға» ауда-
нында мектеп директорының 
орынбасары болып  қызмет  
атқарады. 

Ардагер ерлі-зайыптылар  
балаларынан 15 немере  сүйіп, 
олардың қызығына кенеліп 
отыр. 

Айта кетейік,      Серікбай 
ағамыз ұзақ жылға   еңбегінің  
арқасында       жоғары      орындардың 
марапаттарына ие болды. Ол 
СССР ауыл шаруашылығы 
көрмесінің 2 рет қола медальін 
алған. «Еңбекте үздік шыққаны 
үшін» медальін иеленген. 
Оған Қызылорда облысының 
«Таңдаулы инженері» атағы 
2 рет берілген. «Еңбек оза-
ты», «Су шаруашылығы» оза-
ты атағын бірнеше рет ие-
ленген. «Қазақстанның су 
шаруашылығының  ардагері» 
төс  белгісімен  марапатталған.

 Раушанбек Сейтенов,
Ақтан батыр аулы

Ардагерлер - ардақтымыз!

БАС РЕДАКТОР
Раушанбек СЕЙТЕНОВ

Туберкулездің алдын алайық
Туберкулез - өкпе және лим-

фа түйіндерде ерекше қабыну 
өзгерістерінің пайда болуы-
мен сипатталатын жұқпалы 
ауру. Туберкулез тек өкпе ау-
руы ғана емес, сонымен қатар 
адамның барлық ағзаларының, 
сүйектердің, бүйректердің, 
мидың және ми қабықтарының, 
терінің, көздің және басқа 
ағзалардың  зақымдануы. 
Туберкулезді    жұқтырудың 
негізгі көзі - туберкулездің ашық 
түрімен ауыратын, яғни сыртқы 
ортаға микобактерияны бөлетін 
адам.

Туберкулез   қалайша тарай-
ды?

Туберкулез адамнан адамға 
ауамен таралады. Жөтелгенде, 
түшкіргенде       немесе       
қақырғанда   өкпе   туберкулезі      
бар адамдар ауаға туберку-
лез бактерияларын таратады. 
Туберкулез ауруына адамдар 
ғана емес, сонымен қатар сиыр, 
ешкі, бұғы, түйе   малдары да 
шалдығады. Ауру жануардың 
сүті, немесе еті адам үшін  
жұқтыру   көзі  болуы  мүмкін.

Егер  өкпе   туберкулезімен 
ауыратын науқас барлық 
гигиеналық талаптарды сақтаса, 
онда ол айналадағыларға 
қауіпсіз. Өкпе туберкулезі тұқым 

қуаламайды. Туберкулез   ауру-
ымен    ауыратын ата-аналардың 
балалары сау болып туады. 
Алайда, барлық сақтық шарала-
рын сақтамаған жағдайда бала 
туберкулезді жұқтырып,  ауыруы  
мүмкін.

Туберкулез микобактери-
ялары адам ағзасына түскен 
кезде ауру жұғады.  Өкпе 
туберкулезінің ауруы          им-
мунитет     төмендегенде, 
жеткіліксіз тамақтанғанда, 
қ а н а ғ а т т а н а р л ы қ с ы з 
с а н и т а р и я л ы қ - г и г и е н а л ы қ 
жағдайларда орын алады. 
Негізінен иммунитеті нашар жас 
балалар, иммунитеті төмен қарт 
адамдар  ауырады.

 Туберкулез ауруына ықпал 
ететін факторлар

1. Толыққанды тамақтанбау.
2. Туберкулезбен ауыра-

тындармен тығыз, ұзақ қарым-
қатынас жасау (кішкентай 
балаларға қысқа мерзімді қарым-
қатынастың өзі жеткілікті).

3. Маскүнемдік.
4. Темекі шегу.
5. Нашақорлық.
6. Ілеспе аурулардың болуы 

(диабет, асқазан жарасы, өкпенің  
созылмалы аурулары).

 Туберкулез  белгілері.
1. Ұзақтығы екі аптадан аса-

тын жөтел.
2. Шаршау және әлсіздік.
3. Дене салмағының 

төмендеуі.
4. Температураның ұзақ 

көтерілуі.
5. Түнде тершеңдік.
6. Кеуде   қуысындағы ауыр-

сыну.
7. Қан түкіру.
 Туберкулезді қалай анықтауға 

болады?
1. Тері туберкулин сынамасы 

(Манту) адамның жұқтырғанын 
көрсетеді.

2. Рентгенологиялық тек-
серу (флюорография) өкпенің 
зақымданғанын  көрсетеді.

3. Қақырықты зерттеу жөтел 
кезінде бөлінетін микробтардың 
бар-жоғын  анықтайды.

Туберкулездің  алдын алу ша-
ралары.

1. Салауатты өмір салты.   
2. Таза ауада серуендеу, күн 

және су процедуралары, дене 
шынықтырумен айналысу, , 
дәрумендерге бай тамақтану, 
жеткілікті және уақытылы ұйқы, 
яғни дұрыс гигиеналық тәртіп 
адам ағзасының нығаюына 
ықпал етеді және оны туберкулез   
ауруынан  қорғайды.

3. Жыл     мезгіліне        қарамастан, 
таза ауада    мүмкіндігінше 

көбірек болу қажет, өйткені таза 
ауа ағзаға  жақсы  әсер  етеді 

4. Жеке гигиена ережелерін 
сақтау: жуу құралдарын және 
ағынды суды   пайдалана оты-
рып, қолды, ыдыстарды жуу, 
тұрғын үй-жайларды ылғалды 
жинау    және  желдету,   ет пен 
сүтті міндетті термалық өңдеу, 
жеке гигиеналық құралдар мен 
ыдыстарды  пайдалану.

5. Жөтел этикетін сақтау.
6. Гигиеналық тәртіптің 

маңызды       бөлімі дұрыс   
тамақтану    болып табылады.    
Адам тәбетінің жоғарылауына 
ықпал ететін және ағза     жақсы 
сіңіретін   түрлі тағамдарды 
жеу керек.   Тағам құрамына   
ақуыздар, майлар мен 
көмірсулардан  басқа, міндетті 
түрде  витаминдер мен минерал-
ды  тұздар  кіруі  тиіс

7. Туған кезде БЦЖ-мен 
міндетті түрде вакцинациялау 
және 6-7 жаста қайта вакцинаци-
ялау.

8. Туберкулезді дер кезінде 
диагностикалау.

Г.Жұбандықова, 
Қазалы аудандық 

санитариялық-
эпидемиологиялық 

бақылау басқармасының  
бас  маманы                                  

«Сыбайлас жемқорлыққа қарсы сана қалыптастыру жолдары» 
тақырыбындағы мақалалар байқауының 

ЕРЕЖЕСІ
«Сыбайлас жемқорлыққа қарсы сана 

қалыптастыру жолдары» тақырыбындағы 
мақалалар байқауы.  

Ұйымдастырушы:
«Асыл Мұра-Орда» қоғамдық қоры.
Қатысушылар:
БАҚ және азаматтық қоғам өкілдері, 

ғалымдар, жоғары және орта арнаулы оқу 
орындарының студенттері, жастар.

Мақсаты:
Облыс тұрғындары арасында сыбай-

лас жемқорлыққа қарсы мәдениетті 
қалыптастыру және заң үстемдігін наси-
хаттау.

Міндеті:
Байқауға    қатысушылар арасында 

«Сыбайлас жемқорлыққа   қарсы сана 
қалыптастыру жолдары» тақырыбында 
ой еңбегін дамыту, үздік мақала   
жеңімпаздарын анықтау.

Қойылатын талаптар:   
-	 Мақала Microsoft Word 

бағдарламасында терілуі тиіс; 
-	 Негізгі мәтін қарпі аrial, 2 беттен 

аспауы тиіс;
-	 Мәтін қарпінің мөлшері 14 шрифт;
-	 Жол аралық интервалы 1;
-	 Мақала көшірме (плагиат) болмауы 

тиіс;
-	 Мақала қайтарылмайды.
Комиссия құрамы:
	 ҚР мемлекеттік қызмет істері 

агенттігінің Қызылорда облысы бойынша 
департаменті мен Сыбайлас жемқорлыққа 
қарсы іс-қимыл агенттігінің (Сыбайлас 
жемқорлыққа   қарсы қызмет) Қызылорда 
облысы бойынша    департаментінің   
өкілдері, филолог ғалымдар, БАҚ және 
үкіметтік  емес  ұйым  мүшелері.

Комиссия өкілеттігі: 
Комиссия мүшелерінің шешімімен 

ағымдағы жылдың 10 қазан  күні сағат 
11.00-де жинақталған    мақалалар ара-
сынан жүлделі орындар анықталып, 
жеңімпаздар қорытынды форумда мара-
патталады.

Жеңімпаздар:
Жеңімпаздарға (бас жүлде, I-орын, II-

орын, III-орын) жүлделі орындар мен ын-
таландыру сыйлықтары беріледі (ақшалай 
марапаттар). 

Байқаудың өткізілу тәртібі:
Байқауға қатысушы үміткерлер 2023 

жылдың 10 қазан айына дейін өзі тура-
лы толық ақпаратты   және мақаласын 
төмендегі кестеге сәйкес aizhan_
erlankyzy@inbox.ru  электронды поштасы-
на жіберулері тиіс. 

Қосымша ақпарат: 8 708 130-12-96 ват-
сап нөмері арқылы алуға болады. 

* Ескерту:    Комиссия қарауына берілген              
жұмыстар қайтарылмайды, комис-
сия мүшелерінің     шешімі   талқылауға  
жатпайды!

Кесте

№ Аты-
жөні

Туылған 

күні, айы, 
жылы

Қызметі Байланыс 

телефоны

1 2 3 4 5

Маманның кеңесі

Газетіміздің келесі саны 20 қыркүйек, сәрсенбі күні шығады


